
2.01

Cad é atá ar eolas agat?
Cad é ba mhaith leat a 

fhoghlaim?
Cad é a d’fhoghlaim tú?

A bheith soiléir 
faoina bhfuil le 
déanamh agat

2.02



1. Smaoinigh ar cad é a iarradh ort 
a dhéanamh.

2. An ndearna tú rud ar bith mar 
seo roimhe?

3. An dtig leat an tasc a mhíniú do 
dhuine eile? An gcuideodh sin 
leat é a shoiléiriú? 

4. An dtig leat plean a dhéanamh le 
cuidiú leat?

5. Más gá, déan roinnt nótaí nó 
léaráidí ar dtús le cuidiú leat a 
bheith ag smaoineamh go soiléir. 



Ceisteanna a chur 
leis na freagraí is 

fearr a fháil

2.03



1. Cad iad na ceisteanna atá agat 
faoin tasc? Déan liosta.

2. Cé acu ceist ar a mbeadh an 
freagra is fearr, freagra a mbeadh 
eolas maith ann?

3. An túsphointe maith é seo?

4. Cén t-eolas a bheadh de dhíth ort 
go fóill?

5. Cá háit a dtiocfadh leat an t-eolas 
seo a fháil?

6. Nuair a bheidh an t-eolas faighte 
agat, cad é mar dhéanfaidh tú é a 
thaifeadadh?



Níl mé cinnte faoi 
cé acu píosaí eolais 

ba chóir dom a 
úsáid

2.04



1. Cén t-ábhar a gcaithfidh tú eolas 
a fháil air?

2. Cá mhéad píosa eolais atá agat?

3. An bhfuil cuid ar bith acu an-
chosúil lena chéile? Ná coinnigh 
ach na cinn is fearr. 

4. Cá háit a bhfuair tú an t-eolas?

5. An bhfuil tú cinnte go bhfuil na 
píosaí eolais uilig iontaofa? Ná 
coinnigh ach na píosaí a bhfuil tú 
cinnte fúthu.



An t-eolas a d’úsáid 
tú a mheas

2.05



1. Cad iad na ceisteanna a bhí agat 
ag an tús?

2. An bhfuair tú na freagraí ón 
eolas a d’úsáid tú? 

3. Ar úsáid tú níos mó ná bealach 
amháin le heolas a aimsiú?

4. Cad é an bealach is fearr le heolas 
a aimsiú? Cad chuige?

5. An bhfuil tú cinnte gur eolas 
iontaofa a bhí ann?



2.06

Tú féin a ullmhú 
agus plean a 
dhéanamh



1. Cad é an chéad rud a chaithfidh 
tú a dhéanamh?

2. Bris an tasc anuas ina 
chéimeanna beaga. 

3. Cad iad na fadhbanna a 
d’fhéadfadh a bheith ann?

4. Cad é a dhéanfaidh tú faoi na 
fadhbanna seo?

5. Cuimhnigh go dtig leat codanna 
den phlean a athrú mura 
n-oibríonn siad. 

6. Déan iarracht an dóigh a bhfuil 
do chuid smaointe ceangailte a 
léiriú i do phlean. 



Eolas a aimsiú

2.07



1. Cén t-eolas a bheidh ort a 
bhailiú?

2. Cad é an dóigh is fusa leis an 
eolas atá de dhíth ort a aimsiú? 

3. Cad iad na roghanna eile atá agat 
leis an eolas seo a aimsiú?

4. Cad iad na heochairfhocail a 
thiocfadh leat a chuardach ar an 
idirlíon nó i leabhair? 

5. Cad mar a bheidh a fhios agat gur 
aimsigh tú eolas maith?



Cad é mar a thig 
leat an t-eolas a 

bheidh de dhíth ort 
a roghnú?

2.08



1. Cén t-ábhar a gcaithfidh tú eolas 
a fháil air?

2. Anois, bris an t-ábhar anuas- cad 
iad na píosaí a gcaithfidh tú eolas 
a fháil orthu?

3. Cá háit a bhfaighidh tú gach 
píosa?

4. Nuair a bheidh an t-eolas 
aimsithe agat, cad é mar a 
dhéanfaidh tú é a thaifeadadh?

5. Ar chóir duit é uilig a scríobh? 
Nótaí a bhreacadh síos? 
Fótachóip a dhéanamh? É a 
phriontáil? É a shábháil?

6. Cad é mar a chuirfidh tú 
gach rud le chéile ag an 
deireadh?



An t-eolas a chur i 
láthair daoine eile

2.09



1. Smaoinigh ar na critéir ratha a 
bheadh i gceist le cur i láthair 
maith.

2. An gcuirfidh tú an t-eolas uilig i 
láthair nó an roghnóidh tú píosaí 
áirithe?

3. Cé acu ba shuimiúla: a bheith ag 
amharc ar an eolas, é a léamh nó 
a bheith ag éisteacht leis?

4. Smaoinigh ar na daoine a mbeidh 
ort an t-eolas a chur ina láthair.  

5. Cad é an bealach is fusa lena 
chinntiú go dtuigfidh siad an 
t-eolas?



Ar chuir tú na 
ceisteanna cearta?

2.10



1. Nuair a bhí tú ag fáil amach faoin 
tasc, agus ag dul dó, cad iad na 
ceisteanna a chuir tú?

2. Déan liosta de na focail uilig a 
d’úsáid tú le tús a chur leis na 
ceisteanna.

3. An dtig leat patrún a fheiceáil? Cad 
iad na focail is coitianta?

4. An bhfaigheann tú an t-eolas 
is fearr leis na ceisteanna a 
úsáideann tú?

5. An dtiocfadh leat cineálacha 
éagsúla ceisteanna a chur le heolas 
níos fearr a fháil?

6. Déan liosta de na 
dóigheanna ina dtiocfadh 
leat tús a chur leis na 
ceisteanna an chéad uair 
eile.


